
Ann B 04.11.2018 - 11.11.2018 -  31. domënia ia por l’ann n. 49 

Ci che cunta 

 Deut 6, 2–6  |  Ebr 7, 23–28  |  Mc 12, 28b–34 

  

Dal Vangele do San Merch:  

Te chël tëmp 28bti é jü n studié dla lege pormez a Gejù y l’à damanè: Ćî comandamënt 

é pa le pröm de düć? 29Gejù à respognü: Le pröm é: Alda, Ìsrael, Le Signur, nosc Dî, é 

le Signur su. 30Porchël desste ti orëi bun al Signur, to Dî, cun döt le cör y cun döta 

l’anima, cun düć tü pinsiers y cun döta tüa forza.  31Sciöche secundo röia laprò: Te 

desses ti orëi bun a to proscim sciöche a té instës. Degun ater comandamënt é maiù co 

chisc dui. 32Sön chësta ti à le studié dla lege dit: Dër bun, Signur! Dërt aste dit: Ël su é 

le Signur, y al nen n’é degun ater co ël, 33y ti orëi bun cun döt le cör, döta l’inteliënza 

y döta la forza, y ti orëi bun al proscim sciöche a sé instësc vel cotan deplü co düć i 

olocausć y les atres ofertes. 34Gejù odô ch’al â respognü cun ciorvel, y ti à dit: Te n’es 

nia dalunc dal rëgn de Dî. Y degügn ne s’un fidâ plü da ti fà na domanda a Gejù.   

 

 

 

 

 

 

 

 

 

Chel che m’ô bun, se tegn a 
mia parora. Mio Pere ti orarà 
bun, y nos abitarun pro d’el. 
Alleluia. 

 

 Letöres dla 32. domënia ia por l’ann: 

 1 Resc 17, 10–16  |  Ebr 9, 24–28  |  Mc 12, 38–44 



 

 

 

Edema liturgica dai 04.11. ai 11.11.2018 

2018 Ora Mëssa 

31a DOMENIA   04.11 

oferta por la dlijia 

  9.30 

10.00 

Corona  

Gran  Mëssa 

 ++ soldas tomà te vera (seniores) 

 fam.  Irsara Fontanella 

 aniversar + Iule Chizzali 

 aniversar + Tio Clara 

LÖNESC          05.11   7.25 s.  Mëssa 

 + Loise Dejaco 

 + Maria Unterweger, Cajer 

MERTESC       06.11 

s. Linert 

  

MERCUI          07.11   7.25 s.  Mëssa di scolari    

 + Amalia Erlacher 

 + Honnes Zingerle                                

JÖBIA             08.11    

VENDRES      09.11 

consacraziun 

basilica dl Lateran 

  7.25 s.  Mëssa 

 + Paul Prousch 

 +++ Angel, Maria, Alfred Zingerle 

SABEDA         10.11 

s. Leo magnus 

18:00 s. Mëssa a prefestia      

 + Paul Clara 

 + Rudi Kircher 

32a DOMENIA  11.11 

s. Martin 

oferta por la dlijia 

 9.30 

10.00 

Corona por + Davide Costalunga 

Gran Mëssa por la comunité 

 a onur de s. Ujöp Freinademetz 

 + Davide Costalunga 

 + Anna Chizzali 

 ++ Tio y Maria Winkler 



 

 

 

           Informaziuns y terminns 
 

Injunta: ofertes por la dlijia en ocajiun dla sopoltöra de Rudi Kircher: i fioc Chizzali, Feur   

Dër bel dilan! 

 

Consëgné sac dla Caritas: por vëndres 09.11. cina les 19.00 !! 

 

Ciastegnada di sorvidus en sabeda, 10.11.2018; i piun ia da Antermëia dales 14.00 y jun ia 

Chi Plans da Mirí. Gnide düc. 

 

„Rëi de oraziun por families y vocaziuns religioses“  

Le vesco invieia les families dla diozeja a formè na rëi de oraziun por les families y vocaziuns 

religioses. Al foss da perié vigni dé na oraziun fondamentala (Paternoster, o Ave Maria,),  

vigni edema na oraziun por nostes families,  (ciara invit) vigni meis na oraziun por vocaziuns 

religioses.  (ciara invit) Chiche oress fa para, dess taié fora y menè ite la pice toch al 

Ordinariat a Balsan, sciöche al é scrit söl „invit“ da ciafè jö a pe de dlijia. 

En jöbia ai 8 de novëmber 2018 dales 15.30 ales 17.30 se incunta indô le grup de tëmp lëde 

Atmosfera por ëres y ëi atocá da problems psichics te Raiun Sozial Val Badia a Picolin. En 

chësc iade lascunse lëdia nosta fantasia y fajarunse val' de creatif. Al sará ince indô tëmp por 

s'la cunté y sté adöm cun Irina Tavella y Barbara Rungger. Informaziuns plü monüdes pro 

Sabine Rainer tel. 0474/524519. Vignun/üna é bëgngnüs y é dër bel inviá/des. 

 

Patrones dl Comun da San Martin 

La gita di paurs y patrones di 06.11.18 vëgn desdita. Nosc amè  Giovanni a messü perde la 

vita trö massa adora. Al restará te  nüsc cörs por dagnora.  I ti dijiun dilan a  Giovanni de döt 

ci che al á fat pur nos . 
 

Les Patrones da San Martin mët a jí le curs "Mein Hausgarten" de circa 60 ores che metará 

man ai ultimi de novëber cina merz 2019. Le curs gnará tigni a Bornech 2 iadi al mëis 4 ores 

domisdé. Chi che foss interessá dess prëibel telefonè a Lucia 338/9918326. 

 

Teater La Ila ves inviëia a ciaré le teater da rí  “Madër nia jí ala nia” cun la  rejia de Erika 

Castlunger. Les rapresentaziuns é ai 03, 04, 07, 10 de november  dales 20.30 y 11 de novëmber 

dales 15.00 tla Ciasa de Cultura a La Ila. Prenotaziuns: 3332525740 

 

Udiënza dla defensuria zivica G. Morandell  n vëndres ai 9 de novëmber, dales 14:30 – 

16:00, a San Martin Ciasa de Comun. Informaziun y prenotaziun al tel.0471 946020. 

 

COMUN: Data mudada dles indunades dl Comun cun la popolaziun 

- domënia, 18/11, a San Martin - domënia, 25/11, a Antermëia - Lungiarü ciamó da definí.  

Le dotur Eduard Agreiter é demez dai 5/11 (lönesc) cina ai 8/11 (jöbia) da misdé; domisdé 

él indô. Al vëgn sostituí da dr. Grete Mahlknecht  349 06 67 034. 

 



 
 
 
 
 
 
 
 
 

 

05.11 - 10.11.2018 Sara - Maximilian  

11.11.2018 Marc – Magdalena – Sara - Ilary  

 

10.11.2018 Verena Winkler 

11.11.2018 Bernhard Ellecosta 

 

 
 

 
 

 
 

 

 
 

 

Les mius aodanzes por le compliagn ti fajunse a 

Pedevilla Clara (86), Craffonara Frida (97) y Agreiter Luigi 92). 

Döt le bun. 

Mësses a Rina: Dom 8.30     Dedol 19.30     Jöb 7.25    Sab 19.15      Dom 8.30 

Mësses a San Martin: Dom 9.30    Dedol 19.30    Jöb 7.30    Sab 18.30     Dom 9.30 

______________________________________________________________________________ 
 

Impressum: Ploania Antermëia - redaziun Carlo Plazza 
Comunicaziuns: cina la jöbia sëra a carlo.plazza@hotmail.com | 0474 520044 
Download: www.unitepastorala.org  | www.comun.sanmartindetor.bz.it 

I periun por 

Le sorvisc dla pêsc – 

I periun che le lingaz dl cör y le 

dialog sides tres dan la forza dles 

ermes. 

Al n’é degun rëgn de Dî sön chësta tera 

sënza le rëgn de Dî te nüsc cörs.          

                            Albert Schweitzer 


